
УЛС ТӨРИЙН ХИЛС ХЭРЭГТ ХЭЛМЭГДЭГЧДИЙГ ЦАГААТГАХ, ТЭДЭНД НӨХӨХ 
ОЛГОВОР ОЛГОХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙГ 

ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦОО АВАХ АРГА 
ХЭМЖЭЭНИЙ САНАЛ 

 

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай 

хуульд өөрчлөлт оруулах тухай хуулийн төслийг батлагдсан тохиолдолд практикт 

хэрэгжүүлэхтэй холбогдон гарах зардлын тооцоог Засгийн газрын 2016 оны 59 дүгээр 

тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон 

гарах зардлын тооцоог хийх аргачлал”-ын дагуу хийв.  

Нэг. Энэхүү хуулийн төсөл Улсын төсөвт нэмэлт зардал үүсгэхгүй. 

 

Хоёр. Улс төрийн хилс хэрэгт хэлмэгдсэн гэх боловч тодорхой шалтгааны улмаас 

шалгагдаагүй байгаа 637 хэргийн асуудлыг бүрэн шалгаж, цагаатгах эсэхийг эцэслэн 

шийдвэрлэхэд нэмэлт зардал шаардахгүй бөгөөд асуудал хариуцсан байгууллагын үндсэн 

төсвийн хүрээнд шийдвэрлээд явах боломжтой. 

 

Улс төрийн хилс хэрэгт хэлмэгдэгсдийг цагаатгах тэдэнд нөхөх олговор олгох тухай 

хуулийн 6 дугаар зүйлийн 6.3 дахь хэсэгт оруулах өөрчлөлт нь Цагаатгах ажлыг удирдан 

зохион байгуулах улсын комиссын ажлын албаны орон тоонд ямар нэгэн байдлаар 

нөлөөлөхгүй одоогийн хүний нөөцөөр ажиллах боломжтой.  

 

Хуулийн үйлчлэх хугацааг сунгаж, хууль батлагдсанаар улс төрийн хилс хэрэгт 
хэлмэгдсэн гэх этгээдийг цагаатгуулах тухай өргөдөл, гомдлыг шийдвэрлэх болон улс 
төрийн хилс хэрэгт хэлмэгдсэн боловч хэрэг материал нь бүрэн шалгагдаагүй 451 хэрэг, 
өмнө шинэ нөхцөл байдлаар шалгаад улс төрийн хэрэгт холбогдсон болох нь нотлох 
баримтаар тогтоогдоогүй үндэслэлээр мөрдөн байцаалтыг зогсоосон 166 хэрэг, орон 
нутгийн архиваас татан төвлөрүүлсэн 20 хэрэг, нийт 637 хэргийг бүрэн шалгаж 
цагаатгагдах, улс төрийн шалтгаанаар баривчлагдаж ЗХУ-д шийтгүүлсэн иргэдийн хэргийн 
материалыг судалж, тэднийг цагаатгах, цагаадсан иргэдийн материалыг татаж авах эрх 
зүйн орчин бүрдэж улс төрийн хэлмэгдүүлэлтийн улмаас нийгэмд учирсан хор хохирол, 
үүсэж бий болсон шалтгаан нөхцөл, хэлмэгдэгсдийг цагаатгах, нэр төрийг сэргээх, 
дурсгалыг мөнхжүүлэхэд бодитой хувь нэмэр оруулсан цагаан мөртэй, буянтай үйл хэрэг 

болох болно.  

 

МОНГОЛ УЛСЫН ЦАГААТГАХ АЖЛЫГ УДИРДАН ЗОХИОН БАЙГУУЛАХ УЛСЫН КОМИСС 


